 БОХХААБХ-ны Дэд ажлын хэсгийн хуралдааны тойм /2015.11.18/


Байгаль орчин, хүнс, хөдөө аж ахуйн байнгын хорооны 2015 оны 11 дүгээр сарын 3-ны өдрийн 12 дугаар тогтоолоор байгуулагдсан Хог хаягдлын тухай хуулийн шинэчилсэн найруулгын болон холбогдох бусад хуулийн төслийг Улсын Их Хурлын чуулганы болон Байнгын хорооны хэлэлцүүлэгт бэлтгэх үүрэг бүхий дэд ажлын хэсэг 2015 оны 11 дүгээр сарын 18-ны өдрийн 14.50 цагт Төрийн ордны В танхимд хуралдав. 


Хурлыг ажлын хэсгийн ахлагч, Улсын Их Хурлын гишүүн С.Оюун удирдан явуулж, ажлын дэд хэсгийн гишүүд болох Байгаль орчин, ногоон хөгжил, аялал жуулчлалын яамны Хүрээлэн буй орчин, байгалийн нөөцийн удирдлагын газрын ахлах мэргэжилтэн Г.Эрдэнэбаясгалан, Байгаль орчин, ногоон хөгжил, аялал жуулчлалын яамны Химийн хорт болон аюултай бодисын бодлого зохицуулалтын асуудал эрхэлсэн үндэсний зөвлөлийн нарийн бичгийн дарга Л.Жаргалсайхан, Нийслэлийн Байгаль орчин, ногоон хөгжлийн газрын Хүрээлэн буй орчин, байгалийн нөөцийн хэлтсийн дарга Х.Марат, Улсын Их Хурлын гишүүн Ц.Оюунгэрэлийн зөвлөх А.Ариунтуяа, НЗАА-ны Тохижилт, хог хаягдлын удирдлагын хэлтсийн мэргэжилтэн С.Аригуун, Нийслэлийн мэргэжлийн хяналтын газрын Байгаль орчны хяналтын улсын байцаагч Э.Цэдэвдорж, Х.Оюунчимэг, Байнгын хорооны ажлын албаны зөвлөх Б.Мөнхцэцэг, референт Ц.Рэнцэнтогтох нар оролцов. 

Хуралдаанд төсөл санаачлагч Улсын Их Хурлын гишүүн Ц.Оюунгэрэл оролцож төслийн талаарх товч танилцуулгыг хийлээ. Дэд ажлын хэсгийн гишүүд төсөл санаачлагчаас  асуулт, тодруулга авч харилцан санал солилцов.  Ажлын хэсгийн ахлагч дэд ажлийн хэсгийн гишүүдэд төслийн талаарх харьцуулсан судалгааг хийх, саналын томьёолол бэлтгэж ирэх үүрэг даалгаврыг өглөө.  Дэд ажлын хэсэг 14 хоногийн дараа хуралдахаар тогтов.

Хуралдаан 17.30 цагт өндөрлөв. 

БАЙНГЫН ХОРООНЫ АЖЛЫН АЛБА
